
PREGO DE CONDICIÓNS TÉCNICAS PARTICULARES PARA A LICITACIÓN DA CONCESIÓN DO SERVIZO DE XESTIÓN, PRODUCIÓN, CONTRATACIÓN DE CONTIDOS E REALIZACIÓN DA SEMANA INTERNACIONAL DO ILUSIONISMO “COMPOSTELA MÁXICA 2011”

1.- OBXECTO DO CONCURSO
O presente prego ten como obxecto establecer as prescripción técnicas que rexerán a adxudicación da concesión da XESTIÓN, PRODUCIÓN, CONTRATACIÓN DE CONTIDOS E REALIZACIÓN DA SEMANA INTERNACIONAL DO ILUSIONISMO “COMPOSTELA MÁXICA 2011”, que terá lugar do 6 ao 12 de xuño en Santiago de Compostela

2.- CONDICIÓNS ECONÓMICAS E ADMINISTRATIVAS
Vid. Prego de cláusulas administrativas particulares que complementa este prego. 

3.- ADXUDICACIÓN ÚNICA
O presente prego rexerá polo principio de adxudicatario único, que deberá facerse cargo do servizo de forma completa e indivisíbel de todos os servizos comprendidos neste prego, quedando expresamente prohibido calquera outro uso distinto ao previsto no presente prego. De producirse un uso inadecuado será causa de resolución de contrato.

4.- SERVIZOS DO CONTRATISTA

O contratista deberá ter á disposición permanente do contratante os servizos que se establecen neste prego. 

Establécense como servizos, suxeitos ás modificacións que desde a dirección do organismo autónomo local se dispoña, os que seguen: 

- O adxudicatario realizará, cando menos dúas galas na Sala Ángel Brage do Auditorio de Galicia. Será o Auditorio de Galicia o responsábel de reservar a sala e garantir o tempo de montaxe e desmontaxe dos espectáculos.

- O adxudicatario poderá propoñer cantas galas individuais ou colectivas no Teatro Principal, así como todas as actividades paralelas, considere oportunas para ter un programa equilibrado.

- A empresa adxudicataria deberá prestar especial atención á presenza do ciclo nos centros culturais de proximidade (Rede de Centros Socioculturais), á presenza na rúa e todos aqueles colectivos que o licitador considere oportunos para conferirlle unha dimensión de proxecto de cidade ao ciclo.

- Xestión de contratación de artistas e compañías.

- Produción e coordinación de todas as actividades relacionadas con “Compostela Máxica 2011”.

- Responsábel do equipo.
- Supervisión das actividades e contidos.

- Coordinación de salas.

- Organización de contidos e deseños co estudo gráfico. Tanto os contidos como o deseño de material de difusión deberá ter o visto e prace do Auditorio de Galicia.

- Aluguer dos equipos técnicos necesarios.

- Elaboración de bases de datos.

- Coordinación e contratación das viaxes e aloxamentos de invitados, compañías e artistas.

- Responsábel de colaboradores nas presentacións e actividades paralelas programadas.

- Todos os gastos de transporte, desprazamento, aloxamento e manutención dos grupos e os seus equipos, tanto técnicos como artísticos serán por conta da empresa adxudicataria.

- Será o adxudicatario quen asuma os desprazamentos derivados da mobilidade entre as distintas sedes e locais de actuacións ao longo da semana.

- A empresa adxudicataria será a única responsábel de todo o soporte loxístico que fora preciso para a celebración de “Compostela Máxica 2011”. Da mobilidade técnica e artística, luz e son en todos os espazos que sexan necesarios para a realización do ciclo.

COMUNICACIÓN / RELACIONS PÚBLICAS

- Coordinar a campaña de comunicación e medios do ciclo coa supervisión da

Concellaría de Cultura, polo que terá que contar co visto e prace do Auditorio para a realización desta campaña.

- Captación de patrocinios e mecenado que terá que contar co visto e prace do Auditorio para a súa autorización.

E todos aqueles que o Auditorio de Galicia determine para o correcto desenvolvemento de todas as actividades, a súa promoción e difusión.

A empresa adxudicataria nomeará un/unha coordenador/a que servirá de interlocutor entre a empresa adxudicataria e o Auditorio de Galicia, coa que deberá tomar todas as decisións vinculantes ou non para o bo desenvolvemento das actividades.

A prestación de servizos poderá executarse e extenderse en día laboral ou festivo, e a calquera hora do día en función da programación de calquera dos espazos. 

A empresa adxudicataria asumirá a cobertura do servizos que correspondan en caso de absentismo laboral dos seus empregados ou durante o desfrute de días libres  ou das vacacións que legalmente lles correspondan.

Ademais dos lugares habituais nos que realiza o Auditorio de Cultura as súas actividades: Teatro Principal, Auditorio de Galicia, Zona “C”, prazas, rúas e xardíns da cidade e calquera outro lugar, de titularidade propia ou allea, O lugar de realización da prestación do servizo será aquel que determine en cada momento o Auditorio de Galicia.

A encomenda de traballos será realizada desde o Auditorio de Galicia, por ter este Organismo Autónomo Local encomendada a xestión da Concellaría de Cultura, desde o Teatro Principal ou desde a propia Concellaría de Cultura. 

O idioma vehicular para a prestación do servizo  será en todo caso, e por defecto, o galego dacordo co Regulamento de uso do galego na Administración Municipal de Santiago de Compostela (BOP, 19 de abril de 1989).

Será requisito indispensábel que a empresa adxudicataria realice a prestación do servizo con medios propios.

